ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԳՅՈՒՂԱՏՆՏԵՍՈՒԹՅԱՆ ՆԱԽԱՐԱՐՈՒԹՅԱՆ ՍՆՆԴԱՄԹԵՐՔԻ ԱՆՎՏԱՆԳՈՒԹՅԱՆ ՊԵՏԱԿԱՆ ԾԱՌԱՅՈՒԹՅԱՆ ԿՈՂՄԻՑ ԻՐԱԿԱՆԱՑՎՈՂ ԴԻՏԱՐԿՄԱՆ ԸՆԹԱՑՔՈՒՄ ՀՍԿԻՉ ԳՆՈՒՄՆԵՐԻ ԱՆՑԿԱՑՄԱՆ ԿԱՐԳԸ ՍԱՀՄԱՆԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՎԵՐԱԲԵՐՅԱԼ
1. Իրավական ակտի անհրաժեշտությունը (նպատակը) 

«Հայաստանի Հանրապետության գյուղատնտեսության նախարարության սննդամթերքի անվտանգության պետական ծառայության կողմից իրականացվող դիտարկման ընթացքում հսկիչ գնումների անցկացման կարգը սահմանելու մասին» ՀՀ կառավարության որոշման ընդունումը պայմանավորված է «Սննդամթերքի անվտանգության մասին» ՀՀ օրենքի (այսուհետ՝ Օրենք) 15.1-րդ հոդվածի պահանջով: Այդ հոդվածի 7-րդ մասով սահմանված է, որ ՀՀ գյուղատնտեսության նախարարության սննդամթերքի անվտանգության պետական ծառայության (այսուհետ՝ Ծառայություն) կողմից դիտարկման ընթացքում կարող է իրականացվել հսկիչ գնում, որի անցկացման կարգը  սահմանում է Հայաստանի Հանրապետության կառավարությունը:
2. Ընթացիկ իրավիճակը և խնդիրները
Մինչև Օրենքի ուժի մեջ մտնելը համապատասխան իրավական ակտերում բացակայում էին սննդամթերքի անվտանգության բնագավառում պետական կառավարումն իրականացնող լիազորված մարմնի կողմից դիտարկումների, ինչպես նաև դրանց իրականացման ընթացքում հսկիչ գնման մեխանիզմները: 

3. Տվյալ բնագավառում իրականացվող քաղաքականությունը. 

Նախագիծը չի ներառում բնագավառում իրականացվող գործող քաղաքականության փոփոխություն:

4. Կարգավորման նպատակը և բնույթը
Ծառայության կողմից դիտարկման ընթացքում իրականացված հսկիչ գնում անցկացման կարգի սահմանումը նպատակ է հետապնդում որոշել սննդամթերքի, սննդամթերքի հետ շփվող նյութերի, սննդային և կենսաբանական ակտիվ հավելումների մակնշման մեջ առկա տեղեկատվության համապատասխանությունը:
5. Նախագծի մշակման գործընթացում ներգրավված ինստիտուտները և անձինք

Նախագիծը մշակվել է Ծառայության կողմից, և նախագծի մշակման գործընթացում այլ ինստիտուտներ և անձինք չեն ներգրավվել:

6.Ակնկալվող արդյունք

Որոշման նախագծի ընդունման դեպքում կսահմանվի Ծառայության կողմից դիտարկման ընթացքում իրականացված հսկիչ գնում անցկացման կարգը:

Հայաստանի Հանրապետության գյուղատնտեսության 

նախարարության սննդամթերքի անվտանգության 

